
Ә. А. Есмагулова1, Г. Қ. Нүркенова2, Г. Т. Таликова3,  
С. С. Шутенова4

1,2,3,4«Bolashaq» академиясы, 
Қазақстан Республикасы, Қарағанды қ.

ЖоғАры мЕкТЕпТің білім бЕру процЕСіНдЕ 
цифрлыҚ ТЕхНолоГиялАрды пАйдАлАНу

Мақалада қазіргі кездегі өзекті векторлардың бірі ретінде жоғары 
мектептің оқу-білім беру процесінде цифрлық технологияларды 
пайдалану мәселесі қарастырылады. Осы зерттеу жұмысында 
жоғары оқу орындарының оқу процесінде цифрлық технологияларды 
пайдалану мәселесінеа теориялық талдау жүргізілді, эксперименттік 
зерттеу жұмысы жүргізілді, сандық-сапалық талдау берілді. Атап 
айтқанда, мақалада жоғары мектептің білім беру процесінде 
қолданылатын цифрлық технологиялар туралы теориялық 
түсінік берілген, олардың қазіргі білім беру жағдайындағы 
қажеттіліктері мен мүмкіндіктері қарастырылған. Бұл білім беру 
кеңістігінде цифрлық оқыту ортасын құру және жақсарту үшін 
қолданылатын әртүрлі құралдар мен ресурстар туралы айтылады. 
Ойлау әрекеттерін, оқытуды ұйымдастыру формаларын дамыту, 
визуализацияны, идеяларды біріктіруді және т. б. дамыту. 
Зерттеу барысында сыни және шығармашылық ойлау дағдыларын 
қалыптастыруға ықпал ететін цифрлық педагогика негізінде 
зияткерлік міндеттер жүйесін құруға баса назар аударылды. 
Эксперименттік зерттеу барысында «Bolashaq» академиясының 
педагогикалық білім беру бағдарламаларының студенттері арасында 
сауалнама әдісі қолданылды. Сауалнама google әлеуметтік желісі 
арқылы жүргізілді. Сауалнама нәтижелері талданды, қорытындылар 
жасалды және жоғары мектептің білім беру процесінде цифрлық 
технологияларды қолдану арқылы қол жеткізуге болатын 
мүмкіндіктер қорытындыланды.

Кілтті сөздер: цифрлық технологиялар, цифрлық оқыту, 
ғаламтор, цифрлық оқыту ортасы, қашықтықтан оқыту, ғаламтор-
ресурстар, платформалар, электрондық оқыту.

кіріспе
Қазіргі нарықтық қатынастар жағдайында қалыптасып келе жатқан 

қазақстандық жоғары білім беру жүйесі білікті кадрларды даярлау 
міндеттерін табысты шешу үшін басым бағыттардың бірі ретінде білім 
алушылардың мүдделерін ескеру қағидатын алға қоюды ерекше айқындайды. 
осыған орай, жоғары білім беру жүйесіне құзыреттілік тәсілді енгізу 
жоғары мектеп білім алушыларының кәсіби құзыреттіліктерін тиімді 
қалыптастыруға аса назар аударуды талап ететін өзекті мәселелердің 
бірі болып отыр. біз кәсіби құзіреттілік пен кәсіби міндеттерді орындау 
өнімділігін анықтайтын білім, дағдылар және кәсіби маңызды жеке 
қасиеттерді, тәжірибе мен құндылық бағдарларын қамтитын жеке білім 
ретінде түсінеміз. Кәсіби құзыреттіліктің мұндай анықтамасы жоо-ның оқу 
бағдарламасын педагогикалық қамтамасыз етуде айтарлықтай өзгерістерді, 
оны қажетті кешенді нәтижемен болашақ мамандарды даярлауды 
қамтамасыз ете алатын цифрлық технологияларды пайдалануды талап 
етеді. жоғары мектептің білім беру процесінің дәстүрлі әдістерін болашақ 
маманның кәсіби даму үшін өте маңызды екеніне ешкімнің дауы жоқ. 
алайда, олардың шектеулері құзыреттілік сияқты күрделі құбылыс пайда 
болған кезден бастап өткір сезілетіндігі байқалады. осыған орай цифрлық 
оқыту дәстүрлі әдістерді мүлдем алмастырмай, керісінше оқу тәжірибесін 
одан әрі жетілдіруге бағытталады. Міне, осыған байланысты қазақстандық 
жоо оқытушылары алдында студентердің цифрлық сауаттылығын жетілдіру 
міндеті тұр. бұл ретте ҚР азаматының жеке басын және оның құндылық 
бағдарларын қалыптастырудың педагогикалық міндеті шешілуі тиіс, өйткені 
жоо-дағы оқу процесі – әрбір адамның өміріндегі білім беру процесінің 
негізгі құрамдас бөлігі. сонымен қатар, қазіргі заманғы қоғамды жаһандық 
ақпараттандыру білім беру процесіне, республикадағы жоғары білім беру 
жүйесіне айтарлықтай әсер етіп, қолданылатын оқыту технологияларын 
түбегейлі қайта қарауды талап етіп отыр [1].

Мағлұматтар мен әдістер
жоғарғы мектептегі нәтижелі оқыту тек күшті білімде ғана емес, 

сонымен қатар, оларды әртүрлі жағдайларда қолдана білу, өз бетінше білім 
алу, мәселелік жағдайларды шешу тәжірибесін қалыптастыру мен заман 
талабына сай цифрлық сауатылығында болып табылады. ендеше заман 
талабына сай бәсекеге қабілетті маман даярлау үшін арнайы педагогикалық 
ортаны ұйымдастыру керек. бұл дегеніміз оқыту процесінде цифрлық 
педагогикалық технологияларды кеңінен жүйелі қолдану болып табылады 
десек артық айтпаған болармыз.

Цифрлық оқыту бұл технологиямен немесе технологияны тиімді 
қолданатын нұсқаулық практикамен сүйемелденетін кез келген оқыту 
түрі. Цифрлық оқыту келесілердің кез-келгенін қамтуы мүмкін: адаптивті 
оқыту, төсбелгі және геймификация, аралас оқыту, электрондық оқулықтар, 
оқытуды талдау, оқу объектілері, мобильді оқыту, дербестендірілген оқыту, 
желілік оқыту (немесе электрондық оқыту), ашық білім беру ресурстары, 
технологиямен жетілдірілген оқыту және т.б. [2].

ғаламторда цифрлық оқыту ортасын құру және жақсарту үшін 
қолдануға болатын көптеген құралдар мен ресурстар бар (олардың көпшілігі 
тегін). бүгін де педагогтар цифрлық оқыту үшін қолдана алатын ресурстар 
мен құралдарға келесілерді жатқызуға болады:

– RSS немесе әлеуметтік оқырмандар.
– Google+Қауымдастықтар.
– YouTube арналар.
– iTunesU.
– бұлтқа негізделген мәтіндік процессорлар ( Google Drive).
– Файлды бөлісу платформалары (Dropbox).
– Evernote.
– Цифрлық қалта.
– зотеро.
– бейнеконференциялардың бағдарламалық жасақтамасы (TrueConf, 

Үлкейту, Cisco Webex, Microsoft командалары).
– MagicBox.
жоғары мектептің білім беру процесінде цифрлық технологияларды 

пайдаланудың маңызы күнбе күн артып келе жатқаны айтпаса да анық. 
осы тұста бүгінгі күнде әлемдегі орнаған эпидемиологиялық жағдайға орай 
оқыту процесі қашықтықтан өтуіне байланысты цифрлық технологияның 
маңызы зор екені айқын дәлел бола алды. осы өткен оқу жылында педагогтар 
мен білім алушылар Skype немесе Zoom сияқты онлайн оқыту құралдарын 
жаппай игергені баршамызға мәлім. оқу орындары ғаламтор-ресурстардың 
тегін әзірлемелерін кеңінен пайдаланды; оқу контентін іске асырудың ақылы 
платформалары; дайын платформалық шешімдер; бірнеше платформалар 
негізіндегі гибридті ресурстар және т.б. міне, біздің педагогтар бүгінде 
табысты игеріп жатқан кейбір ресурстарға қашықтықтан оқыту жүйесі 
және қашықтықтан оқыту процесін жүзеге асыруға мүмкіндік беретін 
орта: Moodle, Google, Microsoft Teams; электрондық оқытуды жүзеге асыру 
үшін мазмұнды ұсынатын электрондық білім беру платформалары; оқу 
коммуникацияларын ұйымдастыруға арналған құралдар: әлеуметтік желінің 
коммуникациялық қызметтері, мессенджерлер (Skype, WhatsApp), яндекс, 

https://kk.vvikipedla.com/wiki/RSS
https://kk.vvikipedla.com/wiki/Google%2B
https://kk.vvikipedla.com/wiki/YouTube
https://kk.vvikipedla.com/wiki/Google_Drive
https://kk.vvikipedla.com/wiki/Evernote
https://kk.vvikipedla.com/wiki/Zotero
https://www.getmagicbox.com/

Mail, Google қызметтері; ұжымдық жұмысты немесе топтық жобаларды 
ұйымдастыруға арналған қазіргі заманғы құралдар: Microsoft Teams онлайн-
сервисі – топтық өзара іс-әрекет және талқылау құралдары ретінде; Google 
платформасы ұсынатын барлық мүмкіндіктер [3].

Қашықтықтан оқытуда біздің «Bolashaq» академиясының оқу процесі 
модульдік нысанды-бағытталған динамикалық оқыту ортасы (moodle) 
арқылы жүзеге асады. осы moodle-дегі қашықтықтан оқыту жүйесінде 
біз дәріс сабақтарын әңгімелесу, өзара талқылау, түсіндіру барысындағы 
сұрақ-жауап ретінде кері байланыс орнату негізінде өткізуді мақсат етеміз. 
Moodle - да сабақтың әр тақырыбы бойынша ойлау операцияларын дамыту, 
визуализацияны, идеяларды біріктіруді және т. б. дамыту барысында сыни 
және шығармашылық ойлау дағдыларын қалыптастыруға ықпал ететін 
зияткерлік тапсырмалар жүйесін қарастырдық. атап айтатын болсақ, оларға 
келесілерді жатқызуға болады:

– қарапайым кластер құрастыру (ағылш. cluster-кластер) жаңа 
терминдерді анықтауға, түсіндіруге әкелетін тұжырымдаманың мазмұндық 
сипаттамаларын графикалық түрде ұсыну түріндегі негізгі ұғымға арналған 
әдістерді қолдану [4];

– идеяларды қалыптастыруға мүмкіндік беретін жазбаша «ми шабуылы» 
арқылы мәселелік сұраққа жауаптардың тізімін жасау [5];

– дәрісті пресс-конференция түрінде өткізу мақсатында талқылауға 
алдын ала сұрақтар тізбесін ойластыру [6].

дәрістің жаңа оқу материалын хабарлау кезіңде цифрлық педагогика 
арқылы студенттерге ақпаратты сыни өңдеуге ықпал ететін тапсырмалар 
ретінде біз мыналарды пайдаландық:

– күрделі кластерді құрастыру-иерархиялық тармақталған кластер 
түрінде жазылған және дәріс тақырыбы туралы көрнекі түсінік беретін 
тұжырымдамалардың, терминдердің жүйелі жиынтығы;

–денотат граф әдісі (лат. denoto-белгілеу) баған (грек. grapho-жазамын), 
оның негізгі идеясы: тұжырымдаманың маңызды белгілері мәтіннен 
ерекшеленеді және графикалық түрде жасалады, бұл өтілетін тақырып 
бойынша жүйелік түсінік құруға мүмкіндік береді [7];

–кестелерді толтыру: зерттелетін құбылыстарды, ғылыми теорияларды 
талдауға және оларды өздігінен анықталатын өлшемдер бойынша бағалауға 
арналған салыстырмалы тұжырымдамалық кесте немесе білімді жалпылауға 
арналған жиынтық кесте;

– қандай да бір мәселе бойынша немесе дәрістің барлық тақырыбы 
бойынша қорытындыларды дербес тұжырымдау;

– дәріс мазмұнын немесе оның бөлігін зерттелетін объектілер мен 
құбылыстар арасындағы маңызды байланыстарды көрсететін құрылымдық 
сызба түрінде графикалық безендіру. сондай-ақ, семинарлық, практикалық 
сабақтардың жалпы білімділік мақсаты өткен теориялық материалды 
практикалық тұрғыдан бекіту, жүйелеу, оны игеру деңгейін тексеру 
болғандықтан, осы оқытуды ұйымдастыру формаларына сәйкес цифрлық 
технологияларды белсенді қолданамыз. Әр технологияны біз семинарлық 
немесе практикалық сабақтың жалпы мазмұнына, тақырып ерекшелігіне 
байланысты саралап алып қолданамыз. осы орайда, ойын әдісі негізінде 
әртүрлі практикалық тапсырмалар құрастыруда жоғарыда аталып өткен 
Learning Apps интерактивті тапсырма конструкторының мүмкіндігі зор. бұл 
интерактивті тапсырма конструкторы интерактивті модульдер арқылы оқу 
процесін қолдануға арналған. Мұнда әртүрлі деңгейдегі тапсырмаларды 
құрастыруға болады. осы қызметтің арқасында құрылуы мүмкін 
интербелсенді тапсырмалардың негізгі идеясы студенттер өз білімдерін ойын 
түрінде тексере алады және түзете алады, бұл олардың белгілі бір оқу пәніне 
танымдық қызығушылығын қалыптастыруға ықпал етеді [8]. 

ендеше, бір сөзбен айтқанда заманауи оқыту жағдайында цифрлық 
технологияларды бәсекеге қабілетті маман даярлауда таптырмайтын 
мүмкіндік деуге болады. себебі, бұл технология арқылы біз ғылыми 
тұрғыдан білім беретін болсақ, екінші жағынан болашақ мамандардың 
бойында шығармашыл тұлға қасиеттерін қалыптастыруға қол жеткіземіз. 
осылайша, оқытудың осы технологиясының болашақ педагогтердің оқу 
сапасын арттырудағы маңызы ерекше деп сеніммен айтуға болады. 

осы мәселені теориялық тұрғыдан талдауды біз тәжірибелік тұрғыдан 
зерделеумен ұштастырдық. білім алушылардың пікірін және цифрлық 
технологияларды қолданылу деңгейін анықтау мақсатында әлеуметтік 
желіде сауалнама жүргіздік (сауалнаманың мәтіні және нәтижелері 
берілген ресурстың электрондық мекен-жайының сілтемесі пайдаланылған 
әдебиеттердің 10- тізімінде берілген) [10]. Мұндағы мақсатымыз, қазіргі 
таңдағы жоғары мектептің білім беру процесінде цифрлық технологияларды 
пайдалану мәселесін ғылыми-теориялық негіздеу және тәжірибелік тұрғыдан 
зерделеу болып табылады.

Қойылған мақсатқа орай келесідей міндеттер анықталды:
– зерттеу тақырыбының өзектілігін айқындау;
– қарастырылып отырған жоғары мектептің білім беру процесінде 

цифрлық технологияларды пайдалану мәселесіне ғылыми-теориялық 
тұрғыдан талдау жасау;

– жоғары мектептің білім беру процесінде цифрлық технологияларды 
пайдалануды жетілдірудің маңызын ашу.

диагностика жүргізу үшін біз Ресейдің әлеуметтану ғылымдарының 
кандидаты о. И. попованың авторлығымен осы мәселеге арналып 
әзірленген сауалнамасына сүйендік. сауалнама педагогикалық білім беру 
бағдарламалары бойынша білім алушылардан алынды. сауалнамаға 110 
білім алушы қатысты. сауалнама 4 сұрақтан тұрды [9]. 

нәтижелер және талқылау
студенттердің пікірінше, жоо-да қолданылатын цифрлық 

технологиялар: аралас оқыту нысандарының қажеттілігін (онлайн+офлайн) 
– 46,4 %, онлайн курстар – 27,3 %, цифрлық кітапхананың болуы – 13,6 %, 
студенттің электрондық портфолиосының болуы – 15,5 %, жоо сайтындағы 
электрондық кесте – 30 %, студентің дербес кабинеті – 60,9 % көрсетті 
(1-сурет).

сурет 1 – «сіздің жоо-да қандай цифрлық технологиялар 
пайдаланылады?» (дереккөз: құрастырушы авторлардың өзі)

«жоо цифрлық технологиялардың дамуы неге әсер етеді деп 
ойлайсыз?» сауалына жауап нәтижелері бойынша еңбек нарығындағы 
түлектердің бәсекеге қабілеттілігі – 28,2 %, үздіксіз оқу мүмкіндігі – 38,2 %, 
талапкерлердің жоо таңдауы – 13,6 %, жоо-ны халықаралық кеңістікте 
ілгерілету – 15,5 %, университеттің бәсекелестік артықшылықтары – 13,6 %, 
білім беру сапасын арттыру – 40,9 %, студенттің оқу ыңғайлылығы – 52,7 %.

сурет 2 – «жоо цифрлық технологиялардың дамуы неге әсер етеді 
деп ойлайсыз?» сауалына жауап нәтижелері (дереккөз: құрастырушы 

авторлардың өзі)

сіздің ойыңызша, «студенттер жоо-да цифрлық технологияларды 
пайдаланудан не ала алады?» сауалы бойынша цифрлық технологиялар 
саласында дағдыларды алуға мүмкіндік береді – 44,5 %, оқу іс-әрекетіне 
қызығушылық пен мотивация пайда болады – 32,7 %, 24/7 оқу материалын 
оқуға мүмкіндік береді – 44,5 %, оқуды қарапайым және түсінікті етеді – 
27,3 %, оқу мен дайындыққа уақытты үнемдейді – 42,7 % көрсеткіштерге 
ие болды. 

сурет 3 – «студенттер жоо-да цифрлық технологияларды пайдаланудан 
не ала алады?» сауалына жауап нәтижелері (дереккөз: құрастырушы 

авторлардың өзі)

«сіздің ойыңызша, қандай цифрлық технологиялар заманауи жоғары 
оқу орнының қажетті атрибуттары болып табылады?» сауалы бойынша 
сандық кампустар – 7,3 %, студенттің электрондық портфолиосы – 19,1 %, 
аралас оқыту формалары (онлайн + офлайн) – 25,5 %, онлайн курстар – 
21,8 %, қашықтықтан оқыту – 60,9 %, сандық кітапхана – 23,6 %, жоо 
сайтындағы электрондық кесте – 20 %, электронды оқулықтар мен оқу 
құралдары – 26,4 %, студенттің жеке кабинеті – 37,3 % нәтижелерін көрсетті.

сурет 4 – «сіздің ойыңызша, қандай цифрлық технологиялар заманауи 
жоғары оқу орнының қажетті атрибуттары сауалына жауап нәтижелері 

(дереккөз: құрастырушы авторлардың өзі)

Цифрлық технологиялар бәсекеге қабілетті маман даярлау процесіне 
сөзсіз әсер етеді. сондықтан, жоғары мектеп басшылығы мен профессорлық-
оқытушылық құрам үшін жұмыстың өзекті бағыты болып табылады. 
студенттер цифрлық технологияларды пайдалану арқылы келесілерге қол 
жеткізуді күтеді: оқудың ыңғайлылығы, өзекті білім, уақытты үнемдеу және 
әлемнің кез келген нүктесінде 24/7 оқу мүмкіндігі есебінен оқыту процесіне 
қанағаттану, оқудың жеңілдеуі, қызығушылық және үздіксіздік, жетекші 
әлемдік тәжірибешілер мен мамандардан оқу. 

Цифрлық технологияларды жоғары мектептегі дәстүрлі білімге қажетті 
қосымша ретінде пайдалану арқылы біз оқыту жұмысына қажетті оқу 
материалдарының үлкен базасына қол жеткіземіз, атап айтсақ: 

– оқу материалдарының бастамасын орындауға қол жеткізу; 
– топта фронтальды сауалнамалар жүргізу; 
– жоо бағдарламасының тақырыптары бойынша тапсырмалар жасау, 

орындату; 

– студенттер орындаған тапсырмаларды автоматты түрде тексеруді 
жүзеге асыру; 

– пән мен тақырыпты меңгеру статистикасын жүргізу; 
– студенттердің нәтижелерін көруге бірден қол жеткізу мүмкіндігі.
қорытынды
1 Цифрлық технологиялар жоо даму брендіне сөзсіз әсер етеді. 

сондықтан жоо басшылығы мен профессорлық-оқытушылық құрам осы 
мәселеге ерекше көңіл бөлуі керек. жоо цифрлық технологиялардың дамуы 
еңбек нарығындағы білім беру сапасын арттыруға әсер етеді.

2 студенттер цифрлық технологияларды жоо дамуымен тікелей 
байланыстырмайды. бірақ олар жоо дамуының міндетті функционалдық 
элементтерін іске асыруды күтеді: оқудың ыңғайлылығы, өзекті білім, 
уақытты үнемдеу және әлемнің кез келген нүктесінде 24/7 оқу мүмкіндігі 
есебінен оқыту процесіне қанағаттану, оқу жеңілдеу, қызығушылықпен және 
үздіксіз, жетекші әлемдік тәжірибешілер мен мамандардан оқу. 

3 студенттер үшін қашықтықтан және онлайн оқытудың маңызды: 
респонденттердің жартысынан көбі жоо қашықтықтан оқыту мен онлайн 
курстардың болу қажеттілігін атап өтті. алайда, студенттер аудиториядағы 
оқытушымен қарым-қатынастан толық бас тартуға дайын емес.

исПолЬЗование ЦиФровыХ теХнологий в 
оБраЗователЬноМ ПроЦессе высШей Школы

В статье рассматривается проблема использования цифровых 
технологий в учебно-образовательном процессе высшей школы 
как одна из актуальных векторов в настоящее время. В данной 
исследовательской работе проведен теоретический анализ проблемы 
использования цифровых технологий в учебном процессе высших 
учебных заведений, проведена экспериментальная исследовательская 
работа, дан количественно-качественный анализ. В частности, 
в статье дается теоретическое представление об используемых 
цифровых технологиях в образовательном процессе высшей школы, 
рассматриваются их потребности и возможности в современных 

условиях обучения. Речь идет о различных инструментов и ресурсов, 
которые нужно использовать для создания и улучшения цифровой 
среды обучения в образовательном пространстве. Развивать 
мыслительные операции, формы организации обучения, развивать 
визуализацию, интеграцию идей и др. В ходе исследования сделан 
упор на построение системы интеллектуальных задач на основе 
цифровой педагогики, способствующей формированию навыков 
критического и творческого мышления. В ходе экспериментального 
исследования был использован метод анкетирования среди студентов 
педагогических образовательных программ «Академии «Bolashaq». 
Опрос проводился через социальную сеть google. Результаты опроса 
были проанализированы, сделаны выводы и обобщены возможности, 
которые могут быть достигнуты с использованием цифровых 
технологий в образовательном процессе высшей школы.

Ключевые слова: цифровые технологии, цифровое обучение, 
интернет, цифровая среда обучения, дистанционное обучение, 
интернет-ресурсы, платформы, электронное обучение.

THE USE OF DIGITAL TECHNOLOGIES IN THE EDUCATIONAL 
PROCESS OF HIGHER EDUCATION

The article deals with the problem of using digital technologies in 
the educational process of higher education as one of the relevant vectors 
at the present time. In this research paper, a theoretical analysis of the 
problem of the use of digital technologies in the educational process of 
higher educational institutions is carried out, experimental research 
work is carried out, a quantitative and qualitative analysis is given. 
In particular, the article provides a theoretical understanding of the 
digital technologies used in the educational process of higher education, 
examines their needs and opportunities in modern learning conditions. 
We are talking about various tools and resources that need to be used to 
create and improve the digital learning environment in the educational 
space. Develop mental operations, forms of training organization, develop 
visualization, integration of ideas, etc. The research focuses on building a 

